
Annotatsiya: Ushbu maqola Munis Xorazmiyning “Savodi talim“ asarining
didaktik ahamiyati, mazkuz asar yaratilish sharoiti tahlil qilinadi. Bu asar
boshlang‘ich savod o‘rgatish metodini shakllantirishdagi o‘rni va ta’lim va tarbiya
birligini ta’minlashdagi o‘rni bundan tashqari milliy pedagogika tarixidagi ahamiyati
yoritib beriladi.

Abstract: This article analyzes the didactic significance of Munis Khorezmi’s
work “Savodi ta’lim”, the conditions for the creation of this work. The role of this
work in the formation of the method of primary literacy teaching and its role in
ensuring the unity of education and upbringing, as well as its significance in the
history of national pedagogy, is highlighted.

XIX asrda o‘zbek madaniy-ma’rifiy hayotida savodxonlikni oshirish, yoshlarni
ilm o‘rganishga qiziqtirish va ularni ilm olishga jalb qilish va ta’lim jarayonini
yaxshilash yanada ta’limni takomillashtirish masalalari dolzarb masalalardan biri
bo‘lgan. Ushbu jarayonda Xiva adabiy hayotining yetuk insonlaridan biri bo‘lgan
Munis Xorazmiy faqgat shoir va tarixchi emas, balki pedagog sifatida ham faoliyat
yuritgan shoirlardan biridir. Ushbu adibning “Savodi ta’lim” asari o‘z davrida
maktablarda boshlang‘ich savodni o‘rgatish jarayonida muhim o‘rin tutgan. Bu asar
yoshlarni o‘qish va yozish savodxonligini oshirishga yordam bergan.

Munis Xorazmiy XIX asr boshlarida Xiva xonligi tarixida o‘z o‘rniga ega buyuk
insonlardan biri - Shermuhammad ibn Avazbiy mirob o‘g‘li Munis edi. Xorazmiy
1778-yilda Xiva shahri yaqinidagi Qiyot gishlog‘ida mirot oilasida dunyoga kelgan
adib: “Men Munis, Xivada yashovchi yuz toifasidan bo‘lgan Amir Eshimbiyning
avlodidandirman”, deb yozib qoldirgan. Uning bolalik yillari Qiyot qishlog‘ida o‘tadi
va katta bo‘lgandan so‘ng, Xivadagi madrasalardan birida tahsil oladi va ustozi
Sayyid Eshonxo‘jadan tahsil oladi. Xorazmiy arab, fors, turkiy xalglar adabiyoti,
bundan tashqari klassik musika va tarix fanlarini chuqur o‘zlashtiradi. U mohir hattot
bo‘lib kufiy, rayhoniy, xatti shikasta xatlarini ham yaxshi bilgan. Munis Xorazmiy
yashagan davrda savod chiqarish jarayoni arab yozuvini o‘zlashtirish bilan uzviy
bog‘langan. Bu jarayon ko‘pincha qiyin va ko‘p vagqt talab gilgan. Shu sababli savod
o‘rganishning qulay va tizimli metodi juda ham kerak bo‘lgan. Shuning uchun ham
“Savodi ta’lim “ asari yozilgan. Munis Xorazmiy yosh avlod qiynalmasdan o‘qishni
va yozishni o‘rganishlari ular yaxshi savod olishlari kerak ekanligi haqida o‘ylagan.
“Savodi ta’lim “asari barcha ehtiyojlar natijasida yaratilgan asar, bu asarning asosiy
maqsadi

Boshlang‘ich savod o‘rgatish jarayonini soddalashtirish,

Yozuvni bosqichma- bosqich o‘rgatish,

Husnixat madaniyatini rivojlantirish,

O‘quvchilarni ilm va odobga yo‘naltirishdan iborat bo‘lgan.

Mazkur asar 0‘z davrida maktablarda keng qo‘llanilgan o‘quv qo‘llanma sifatida
amalily amahiyati katta bo‘lgan. Munis Xorazmiyning “Savodi ta’lim*“ asari
husnixatga doir birinchi qo‘llanma sifatida ishlatishgan. Munis o‘z davrining yetuk
murabiy shoiri hamda bolalarning savodxonligini va husnixatini yaxshilash yo‘lida
ko‘p izlangan va yosh avlodga husnixatdan ta’lim bergan, “bilgancha surib qalamni
har yon, ta’lim ishin aylar erdi oson” deb yozib qoldirgan. “Bilimning eshigi alifbe”
deganlaridek, Munis ham ta’limdagi mavaffaqiyatlarning garovi savod ekanligini
tushunadi va shuning uchun “umumiy arqom” yozuv ilmini yaratishga kirishgan.
“Savodi ta’lim “asari shu tarzda 1804-yil 6-dekabrda vujudga kelgan asardir. Ushbu
asar ikki qismdan iborat, birinchi qismida Xat- savod o‘rgatuvchi risolalarning
nugson va kamchiliklarini asoslab bergan, ikkinchi qismida Arab alifbosidagi
harflarning yozilish uslubi ma’rifiy didaktik jihatdan sodda qilib tushuntirib berilgan.

Munis Xorazmiy “Savodi ta’lim “ asarida ilm-fan, maktab,o‘quv-tarbiyaga doir
fikr mulohazalarini yozib qoldirgan. Bu asarning birinchi qismida harf mashq
qilishga tayyorgarlik masalasi,ikkinchi qismida xat mashqi va uning usullari haqida
amaliy ishlarini bayon qilgan.“Savodi ta’lim” asari boshlang‘ich savodini
o‘rgatishdagi asosiy asosiy bosqichlaridan biri hisoblanadi. Bunda harf o‘rgatishdan
boshlab mustaqil yozuvgacha jarayonlarni yoritib bergan. Asarda arab alifbosidagi
harflarning yozilishi, ularni bosh, o‘rta va oxirgi shakllari va yozuvdagi

xususiyatlarini yozgan. Bu o‘quvchilarga yozuv tizimini yaxshiroq tushunishiga
yordam bergan. Asarda o‘qitish jarayoni oddiydan to murakkabga garab tashkil
qilingan. Bu o‘quvchilarning psixologik imkoniyatlariga mos keladigan va bilimni
izchil egallashini ta’minlagan. Asarda o‘qitish jarayonining harf, bo‘g‘in, so‘z, matn,
ketma-ketligida tashkil etishi didaktikaning asosiy tamoyillaridan bir1 bo‘lganini
ifodalab beradi. Bu o‘quvchilarning bilimini tizimli o‘zlashtirishiga yordam bergan.

Munis Xorazmiy bu asarida faqat harflar yoki so‘zlar emas balki unda bajarilishi
kerak bo‘lgan mashglar ham bo‘lgan. Mashqglar o‘quvchilar mavzuni yaxshiroq
tushunishiga va dars mobaynida faol ishtirok etishiga ham yordam bergan. Natijada
o‘quvchilar bilimlarni faqat gabul gilmay ular ham dars mobaynida amaliy faoliyat
orqali o‘zlashtirishlarini ham taminlagan. Harflar va yozuvlar namunalar orqali
o‘qitish ko‘rgazmalilik tamoyilini amalga oshirganini ko‘rsatib bergan. Ushbu
method orqgali o‘quvchilarning vizual xotiralarini faollashtirishga ko‘maklashgan.
Shoir o‘z she’rlarida tarbiya masalalari zarurligini ta’kidlaydi. U insonga xos yuksak
fazilatlarini ilm orqali tarbiyalash zarurligini ko‘rsatib bergan. Munis kishilarni
rosto‘ylik, mardlik, xalqchillik, do‘stlik, vatanparvarlik va vafo ruhida eng birinchi,
ilm orqali amalga oshirilishini aytgan. U bilimning qudrati kuch ekanligini
ta’kidlaydi. U asarlari bilan tarbiya masalalariga katta e’tibor qaratadi. Uning
didaktikasi insonni yuksak oliyjanoblik, rostgo‘ylik, halol, ilmga chanqoq, mehr
oqibatli bo‘lishiga ham ahamiyat bergan. “Savodi ta’lim” asarida husnixatga alohida
e’tibor berishgan. Chiroyli yozuvga qo‘yilgan talablar yoshlarga estetik did, aniqlilik,
tartiblilik va sabr kabi sifatlarini rivojlantirishga yordam bergan. Husnixat ta’lim
jarayonida integratsiyalashuvi yozuvni faqat kommunikativ vositasi emas, balki
madaniy-estetik hodisa sifatida talqin etishgan. Bundan qashqari, asardagi axloqiy
g‘oyalar yosh avlodning ma’naviy kamolotga yetishiga ham xizmat qilgan. Bu esa
ta’lim-tarbiya boring tamoyillining amalga oshirganligini ko‘rsatib beradi. “Savodi
ta’lim” asari o‘zbek pedagogika tarixida boshlang‘ich savod o‘rgatish metodikasining
yozma namunasi sifatida muhim o‘rin tutadi.

Tadqiqotlar shuni ko‘rsatadiki “Savodi ta’lim”asari boshlang‘ich savod o‘rgatish
metodikasini  tizimlashtirgan muhim didaktik manba hisoblanadi. Munis
Xorazmiyning “Savodi ta’lim” asari XIX asr ta’lim tizimida savod o‘rgatishning
samarali vositasi bo‘lgan muhim didaktik qo‘llanmadir. Asarda bosqichlilik, amaliy
mashqlar, ko‘rgazmalilik hamda ta’lim tarbiya muhim o‘rin egallagan. Mazkur asar
savod chigarish metodini rivojlantirish bilan birga, yoshlarni manaviy axloqiy
kamolotga erishishiga ham xizmat qilgan. Shuning uchun “Savodi ta’lim” asari milliy
pedagogik tafakkur rivojida muhim ahamiyatga ega asarlardan biri hisoblanadi. Bu
asar fagat oldingi davrdagi yoshlar uchun emas balki bugungi kun, bizdan keyingi
avlodlar uchun ham poydevor bo‘lgan asar desak adashmaymiz. Hozir biz o‘qishni,
yozishni bilamiz o‘rganayotganimizda ham uncha qiynalmaganmiz desak

adashmaymiz. Bizdan oldin yashab o‘tgan bobolarimiz biz o‘qimishli bo‘lishimiz
uchun juda qattiq harakat qilishgan. Bu asar insonlar hayotida muhim ahamiyatga ega
asar. O‘sha davrda Munis Xorazmiy barcha yoshlar ilmli bo‘lishi va hayot yo‘llarida
qoqilmasliklariga yordam bergan. Ushbu asar yordamida ko‘plab o‘quvchilar savod
olishgan, ilm o‘rganishgan. O°‘qishni, yozishni ham o‘rganishgan. Bular inson
hayotida juda muhim omillardan hisoblanadi. Bu asar orqali o‘quvchilar oldin
harflarni keyin so‘zlarni o‘rganishgan. Undan so‘ng ularni o‘qishni va yozishni
o‘rganishgan. Bundan ko‘rinib turibdiki bu asar insonlarni yuksaltirishga, ilm-
ma’rifatga erishishiga yordam bergan dastlabki asar desak adashmaymiz.

